
Rhyfeddod
Hebreaid 4:12

-  Mae neges Duw yn fyw ac yn cyflawni beth mae’n ei ddweud. Mae'n fwy miniog na'r un cleddyf, ac yn treiddio'n ddwfn o’n mewn, i wahanu’r enaid a’r ysbryd, y cymalau a’r mêr. Mae'n barnu beth dyn ni’n ei feddwl ac yn ei fwriadu.
2 Timotheus 3:16
-  Duw sydd wedi ysbrydoli'r ysgrifau sanctaidd hynny i gyd, ac maen nhw’n dysgu beth sy’n wir i ni, yn cywiro syniadau anghywir, yn dangos beth dyn ni’n ei wneud o’i le, a’n dysgu ni i fyw yn iawn.
Hebreaid 1:3

-  Mae holl ysblander Duw yn disgleirio ohono. Mae e'n dangos i ni’n berffaith sut un ydy Duw. Ei awdurdod pwerus e sy'n dal popeth yn y bydysawd efo'i gilydd! Ar ôl iddo ei gwneud hi’n bosib i bobl gael eu glanhau o'u pechodau, cafodd eistedd yn y nefoedd, yn y sedd anrhydedd ar ochr dde y Duw mawr ei hun.
1 Timotheus 1:14
-  Roedd yr Arglwydd mor anhygoel o garedig ata i! Des i gredu, a chael fy llenwi â’r cariad sy’n dod oddi wrth y Meseia Iesu.
2 Thesaloniaid 1:10
-  Ar y diwrnod olaf hwnnw bydd yn cael ei anrhydeddu gan ei bobl, ac yn destun rhyfeddod gan bawb sydd wedi credu. Ac mae hynny’n eich cynnwys chi, gan eich bod chi wedi credu’r cwbl ddwedon ni wrthoch chi amdano fe.
Actau 2:11

-  ...rhai yn Iddewon ac eraill yn bobl oedd wedi troi at y grefydd Iddewig – a hefyd Cretiaid ac Arabiaid.) “Maen nhw'n siarad ein hieithoedd ni, ac yn dweud am y pethau rhyfeddol mae Duw wedi eu gwneud!"
Ioan 3:16

-  Ydy, mae Duw wedi caru’r byd cymaint nes iddo roi ei unig Fab, er mwyn i bwy bynnag sy'n credu ynddo beidio mynd i ddistryw ond cael bywyd tragwyddol.
Genesis 1:1,31

-  1 Ar y dechrau cynta dyma Duw yn creu y bydysawd, a'r ddaear... 31 Edrychodd Duw ar bopeth oedd wedi ei wneud, a gweld fod y cwbl yn dda iawn. Ac roedd nos a dydd ar y chweched diwrnod.
Actau 3:9-10

-  Roedd pawb yn ei weld yn cerdded ac yn moli Duw, 10 ac yn sylweddoli mai hwn oedd y dyn oedd yn arfer eistedd i gardota wrth "Fynedfa Hardd" y deml. Roedden nhw’n wedi eu syfrdanu'n llwyr o achos beth oedd wedi digwydd iddo.
Datguddiad 21:11
-  Roedd ysblander Duw ei hun yn tywynnu ohoni; roedd hi'n disgleirio fel gem anhygoel o werthfawr – fel iasbis, yn glir fel grisial!

